ՀԻՄՆԱՎՈՐՈՒՄ
1. Անհրաժեշտությունը.

Սույն որոշման ընդունումը պայմանավորված է Հայաստանի Հանրապետության կառավարության 2011 թվականի հուլիսի 7-ի  № 992-Ն որոշմամբ չկարգավորված, սակայն դրա գործնական կիրարկման ընթացքում ծագող մի շարք հարաբերությունների կարգավորման անհրաժեշտությամբ: Մասնավորապես`

1)տարընթերցումներից խուսափելու նպատակով «ընկերություն» բառն անհրաժեշտ է փոխարինել «կազմակերպություն» բառով, քանի որ  գործադիր մարմնի պաշտոնը զբաղեցնող անձին ներկայացվող սահմանափակումները կիրառելի են ինչպես առողջապահական բաժնետիրական ընկերությունների, այնպես էլ  պետական ոչ առևտրային կազմակերպությունների համար:   Նմանատիպ մոտեցում ամրագրված է  ՀՀ կառավարության 2005 թվականի հունվարի 25-ի թիվ 224-Ն որոշման մեջ:  Միաժամանակ, գործադիր մարմնի պաշտոնը զբաղեցնող անձին ներկայացվող սահմանափակումները արդեն իսկ սահմանված են  առողջապահական պետական ոչ առևտրային կազմակերպությունների գործադիր մարմինների հետ կնքվող աշխատանքային օրինակելի պայմանագրում, 
 2) Առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի ընտրության մրցութային հանձնաժողովների անդամների կեսից ավելիի՝ մրցույթին չմասնակցելու դեպքում, մասնակիցների իրավունքների պաշտպանության մեխանիզմ սահմանելու անհրաժեշտությամբ, 

        3) առկա կադրային ներուժը առավել արդյունավետ օգտագործելու նպատակով տնօրենների պաշտոնավորման ժամկետների առավել օպտիմալ մոտեցումներ ամրագրելու անհրաժեշտությամբ:
2. Ընթացիկ իրավիճակը և խնդիրները. 

1) Գործող որոշմամբ սահմանված չէ   հանձնաժողովի անդամների կեսից ավելիի բացակայության դեպքում մրցույթի անցկացման կամ հետաձգման որևէ ընթացակարգ: Մինչդեռ նման դեպքերում խախտվում են մրցույթի մասնակիցների իրավունքները, ովքեր իրենցից անկախ պատճառներով զրկվում են մրցույթին մասնակցելու իրավունքից: Այս առումով նրանց իրավունքների առավել պաշտպանության նկատառումներով առաջարկվում է նոր մրցույթ չանցկացնել  և 10-օրյա ժամկետում կազմակերպել կրկնակի մրցույթ, որին կմասնակցեն միայն  չկայացած մրցույթին դիմած մասնակիցները ( նույն մոտեցումը կիրառվում է քաղաքացիական ծառայոողների թափուր պաշտոնը զբաղեցնելու համար անցկացվող մրցույթներում),

2) Հայաստանի Հանրապետության կառավարության 2011 թվականի հուլիսի 7-ի  № 992-Ն որոշմամբ  կենսաթոշակային տարիքը  հանդիսանում է արգելք պետական բաժնետիրական ընկերության տնօրենի պաշտոնը զբաղեցնելու համար հայտարարված  մրցույթների մասնակցելու համար: Բացի այդ, պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի կնքվող աշխատանքային պայմանագրում (ձև 2), որպես պայմանագրի լուծման հիմք է սահմանվում կենսաթոշակային տարիքի լրանալը: Ուստի, առաջարկվում է  որպես տնօրենի ընտրության պարտադիր պայման, ինչպես նաև պայմանագրի լուծարման հիմք համարել 65 տարին լրանալը, բացառությամբ Հանրապետության կառավարության 2011 թվականի հուլիսի 7-ի  № 992-Ն որոշմամբ սահմանված դեպքերի:
3.Կարգավորման նպատակը և բնույթը

Իրավական ակտի նախագծի նպատակն է՝

1) առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի պաշտոնը զբաղեցնող անձին ներկայացվող սահմանափակումների առավել արդյունավետ և ճկուն մեխանիզմի սահմանումը.
3) առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի ընտրության մրցութային հանձնաժողովների անդամների կեսից ավելիի մրցութային հանձնաժողովի աշխատանքներին չներկայանալու դեպքում, առանց նոր հայտերի ընդունմամբ կրկնակի մրցույթի հայտարարման պահանջ և ընթացակարգ սահմանելը.
4)   հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի ղեկավարի համար հայտարարված մրցույթներում կենսաթոշակային տարիք ունեցող անձանց մասնակցության արգելքը փոփոխել՝ բացառությամբ որոշմամբ սահմանված դեպքերի պաշտոնավարման ժամկետ սահմանելով 65 տարին, 
5) հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի ղեկավարի պաշտոնավարման հիմնական ժամկետի ավարտից հետո, լրացուցիչ ժամկետի ավելացումը, ինչը նպատակ ունի օգտագործել առավել բանիմատ և հմուտ կադրերի ներուժը:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:
5. Ակնկալվող արդյունքը

Նախագծի ընդունման արդյունքում ակնկալվում է ապահովել փորձառու մասնագետների շարունակական գործունեությունը և կառավարչական լավագույն հմտություններով օժտված գործադիր մարմինների ներուժի օգտագործումը: Բացի այդ նախագծի ընդունմամբ գործնականում առաջացող խնդիրները կստանան օրենսդրական կարգավորում`  հստակեցնելով գործադիր մարմնի պաշտոնը զբաղեցնող անձին ներկայացվող սահմանափակումները, մրցութային հանձնաժողովի իրավազորության հարցերը, ինչպես նաև  նոր և կրկնակի մրցույթի անցկացման կարգը և պայմանները,
ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի  N 992-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ընդունման առնչությամբ այլ նորմատիվ իրավական ակտերի ընդունման անհրաժեշտության կամ բացակայության մաuին
«Հայաuտանի Հանրապետության կառավարության 2011 թվականի հուլիսի 7-ի  N 992-Ն որոշման մեջ լրացում ւ փոփոխություններ  կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտություն չի առաջանա:
ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 7-Ի  N 992-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ընդունման ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՅՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԵՎ ՆՎԱԶԵՑՈՒՄՆԵՐԻ ՄԱՍԻՆ

«Հայաuտանի Հանրապետության կառավարության 2011 թվականի հուլիսի 7-ի  N 992-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
 ՀՀ ԱՌՈՂՋԱՊԱՀՈՒԹՅԱՆ 
ՆԱԽԱՐԱՐ`                                                        ԱՐՄԵՆ ՄՈՒՐԱԴՅԱՆ






